ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-Ի N 1268-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
16.06.2020թ. թիվ	01/11-1/8905-2020
	Նախագծի վերաբերյալ հայտնում է, որ դիտողություններ և առաջարկություններ չկան։
	Ընդունվել է ի գիտություն:
	

	ՀՀ էկոնոմիկային նախարարություն
16.06.2020թ. թիվ	01/8444-2020	



	
	ՀՀ կառավարության որոշման նախագծի վերաբերյալ առարկություններ չկան:
Նախագծի նախաբանում առաջարկում ենք հղում կատարել նաև Որոշման 4-րդ կետին։
Միաժամանակ, հայտնում ենք, որ տրամադրված փաստաթղթերի փաթեթում ներկայացված չեն ՀՀ Արմավիրի մարզպետարանի կողմից հայ-չեխական «Գրինէկո-Կաս» ՍՊԸ-ին ուղարկված Որոշման 4-րդ կետով հաստատված ժամկետի վերաբերյալ ծանուցումը և վերջինիս առնչությամբ ընկերության պատասխան գրությունը: Ի լրումն՝ ցանկալի կլիներ, որ Նախագծի հիմնավորմանը կից տրամադրվեր նաև ընկերության կողմից ներկայացված տեղեկանք/հիմնավորում առ այն, որ Որոշման 2-րդ և 4-րդ կետերով իր կողմից ստանձնված պարտավորությունները չեն կատարվել սահմանված ժամկետներում և ընկերությունը չի առարկում Նախագծի կիրարկմանը: 
				
	



Ընդունվել է:
	Նախագծի նախաբանում հղում է կատարել նաև Որոշման 4-րդ կետին։
ՀՀ Արմավիրի մարզպետի 26.06.2020թ. N01/13/03841-2020 գրությամբ «Գրինէկո-Կաս» ՍՊԸ-ի տնօրենին ներկայացվել է համապարտասխան իրազեկում:
Եվ քանի որ ՀՀ կառավարության 2015 թվականի հոկտեմբերի 8-ի N1268-Ա որոշման կատարման ժամկետից անցել է բավականին ժամանակ, իսկ ընկերության կողմից իրենց պարտավորությունները չկատարելու վերաբերյալ ոչ մի հիմնավոր կամ իրատեսական առաջարկներ չկան գրանցված, ուստի առաջարկվում է նշված որոշման նախագիծը շրջանառության մեջ դնել ներկայացված հիմքերով:   

	Կադաստրի կոմիտե 
11.06.2020թ. թիվ ՍԹ/3120-2020

	Հիմք ընդունելով ՀՀ կառավարության 2015 թվականի հոկտեմբերի 8-ի     «Հայ-Չեխական «Գրինէկո-Կաս» սահմանափակ պատասխանատվությամբ ընկերությանը Հայաստանի Հանրապետության Արմավիրի մարզի Արմավիրի քաղաքային համայնքում աղբի վերամշակման գործարանի կառուցման և ջերմոցային տնտեսություն հիմնելու նպատակով հողամասն ուղղակի վաճառքի ձևով օտարելուն համաձայնություն տալու մասին» N 1268-Ա, համայնքի ավագանու 2015 թվականի նոյեմբերի 23-ի N 134-Ա, համայնքի ղեկավարի 2015 թվականի նոյեմբերի 27-ի N 459-Ա որոշումները և 2015 թվականի դեկտեմբերի 17-ի առուվաճառքի պայմանագիրը՝ ՀՀ Արմավիրի մարզի Արմավիր համայնքում գտնվող գյուղատնտեսական նշանակության 15.0 հա մակերեսով արոտավայրի նկատմամբ 2015 թվականի դեկտեմբերի 22-ին գրանցվել է «Գրինէկո-Կաս»              ՍՊԸ-ի սեփականության իրավունքը (հիմք՝ անշարժ գույքի նկատմամբ իրավունքների պետական գրանցման N 22122015-04-0062 վկայական):
Հաշվի առնելով վերոգրյալը՝ առաջարկում ենք որոշման նախագծում լրացնել դրույթ՝ առուվաճառքի պայմանագրի լուծմամբ կամ դատական կարգով 15.0 հա մակերեսով հողամասի նկատմամբ «Գրինէկո-Կաս» ՍՊԸ-ի սեփականության իրավունքի դադարեցման վերաբերյալ:
	 Ընդունվել է:




	Նախագծում կատարվել են համապատասխան փոփոխություններ:

Որոշման նախագծում լրացվել է դրույթ՝ առուվաճառքի պայմանագրի լուծմամբ 15.0 հա մակերեսով հողամասի նկատմամբ «Գրինէկո-Կաս» ՍՊԸ-ի սեփականության իրավունքի դադարեցման վերաբերյալ:


	ՀՀ արդարադատության նախարարություն 
 17.07.2020թ.  թիվ 01/27.1/15866-2020
	«Գրինէկո-Կաս» ՍՊԸ-ի սեփականության իրավունքը անշարժ գույքի առուվաճառքի պայմանագրի լուծմամբ դադարեցվելու մասով հարկ է նկատի ունենալ օրենսգրքի 10-րդ հոդվածի 2-րդ մասի դրույթները, համաձայն որոնց` գույքի նկատմամբ պետական գրանցման ենթակա իրավունքները ծագում են դրանց գրանցման պահից: Օրենսգրքի 135-րդ հոդվածում սահմանված է, որ անշարժ գույքի նկատմամբ սեփականության իրավունքը և այլ գույքային իրավունքները, այդ իրավունքների սահմանափակումները, դրանց ծագումը, փոխանցումն ու դադարումը ենթակա են պետական գրանցման: 
Հետևաբար, «Գրինէկո-Կաս» ՍՊԸ-ի սեփականության իրավունքի դադարման մասով անհրաժեշտ է անդրադառնալ «Գույքի նկատմամբ իրավունքների պետական գրանցման մասին» օրենքի 35-րդ հոդվածի դրույթներին: Օրենքի 35-րդ հոդվածում սահմանված է, որ իրավունքի դադարման պետական գրանցումն իրականացվում է գրանցված իրավունքի պետական գրանցումը ուժը կորցրած ճանաչելու միջոցով, գրանցման մատյանում իրավունքի դադարման վերաբերյալ համապատասխան գրառումներ կատարելով: Գույքի կամ դրա օրենքով սահմանված մասի նկատմամբ սեփականության իրավունքի պետական գրանցումը համարվում է ուժը կորցրած ճանաչված` այդ գույքի կամ դրա համապատասխան մասի նկատմամբ օրենքով սահմանված հիմքով սեփականության իրավունքի նոր պետական գրանցում իրականացվելու պահից: Գործող սեփականության իրավունքի պետական գրանցման դադարեցումն առանց սեփականության իրավունքի նոր պետական գրանցման իրականացվում է`
	1) գրանցված իրավունք ունեցող սուբյեկտի սեփականության իրավունքը դադարեցնող դատական ակտի հիման վրա` շահագրգիռ անձի կամ դատական ակտերի հարկադիր կատարումն ապահովող մարմնի ներկայացմամբ.
[bookmark: _GoBack]	2) պետական գրանցման ժամանակ թույլ տրված սխալի ուղղման դեպքում՝ գրանցված իրավունք ունեցող սուբյեկտի դիմումի և իրավասու մարմնի կողմից համապատասխան ուղղումը կատարելու մասին գրության հիման վրա: 
	Ընդունվել է:


	Որոշման նախագիծը լրացվել է դրույթ, համաձայն որի ՀՀ Արմավիրի մարզի Արմավիրի համայնքի ղեկավարի կողմից  սահմանված կարգով կլուծվի անշարժ գույքի առուվաճառքի պայմանագիրը:
Եվ հաշվի առնելով այն հանգամանքը, որ կողմերի` ՀՀ Արմավիրի մարզի Արմավիրի քաղաքապետի լիազոր ներկայացուցչի և <<Գրինէկո-Կաս>> ՍՊԸ-ի տնօրենի միջև 2015 թվականի դեկտեմբերի 17-ին կնքված անշարժ գույքի առուվաճառքի պայմանագրի 7-րդ կետի 7.1-ին ենթակետի համաձայն` պայմանագրի կապակցությամբ ծագած վեճերը լուծվում են բանակցությունների միջոցով և համաձայնություն ձեռք չբերելու դեպքում վեճերի լուծումը հանձնվում է դատարանի քննությանը, հարցը բանակցային եղանակով չլուծվելու պարագայում կլուծվի դատական ճանապարհով:



